
Réamhrá 

An tSraith Idirphlé maidir le hOileán Comhroinnte 

Tá idirphlé ionchuimsitheach le gach pobal agus traidisiún polaitíochta ina ghné lárnach de 

thionscnamh an Oileáin Chomhroinnte ón Rialtas. 

Le trí bliana anuas, thug an tsraith Idirphlé maidir le hOileán Comhroinnte níos mó ná 3,000 saoránach 

agus ionadaí sibhialta le chéile chun plé a dhéanamh faoi mar is féidir le comhoibriú agus idirghníomhú 

cuidiú le haghaidh a thabhairt ar dhúshláin mar aon le deiseanna a bhaineann leis an oileán ar fad agus 

atá ceangailte leis a thapú. 

Leis an tsraith Idirphlé, féachadh le réimse taithí agus dearcaidh chomh leathan agus is féidir a chur 

san áireamh, lena n-áirítear guthanna nach ndearnadh dóthain ionadaíochta orthu go traidisiúnta sa 

Phróiseas Síochána, amhail guth na mban, guth na ndaoine óga agus guth na bpobal mionlach eitneach 

ar an oileán. 

Tríd an tsraith Idirphlé, tá an Rialtas ag éisteacht le tuairimí daoine maidir le réimse ábhar imní 

coiteanna, faoin mbealach is féidir linn oibriú ar fud pobal agus teorainneacha ar bhealaí praiticiúla 

agus fiúntacha ar mhaithe le todhchaí chomhroinnte. 

Tá tuarascálacha agus buaicphointí ón tsraith Idirphlé maidir le hOileán Comhroinnte ar fáil ar líne 

anseo. 

 

Freastal ar Fhéiniúlachtaí Náisiúnta 

Tionóladh Idirphlé maidir le hOileán Comhroinnte i dtaca le Freastal ar Fhéiniúlachtaí Náisiúnta an 25 

Deireadh Fómhair 2023, a reáchtáladh in Amharclann na Mainistreach, Baile Átha Cliath.  

Ghlac an Tánaiste agus an tAire Gnóthaí Eachtracha agus an tAire Cosanta, Micheál Martin TD, páirt 

san Idirphlé, inar thug sé an phríomhóráid. 

Ba í an craoltóir le RTÉ Miriam O’Callaghan a rinne modhnóireacht ar an idirphlé, agus ghlac breis agus 

300 ionadaí polaitíochta, na sochaí sibhialta agus cultúir ó Thuaidh agus ó Dheas, páirt ann.  

Le linn an chéad seisiúin, rinneadh na féiniúlachtaí náisiúnta éagsúla ar an oileán, na bealaí agus réimsí 

inar freastalaíodh go maith orthu, agus na bealaí agus réimsí nár freastalaíodh go maith orthu, i réimsí 

éagsúla den tsochaí, ó Thuaidh agus ó Dheas, a chur faoi chaibidil.  

Sa dara seisiún, caitheadh súil ar an mbealach ina bhfuil athrú tagtha ar fhéiniúlachtaí náisiúnta le scór 

bliana nó mar sin anuas, agus ar na gníomhaíochtaí ina bhféadfaí freastal ar éagsúlacht féiniúlachtaí 

náisiúnta ar bhealach níos fearr ar an oileán.  

Leis an tuarascáil seo, leagtar amach na príomhthéamaí agus na príomh-shaincheisteanna a cuireadh 

in iúl le linn an Idirphlé chun cuidiú le bonn eolais a chur faoi thionscnamh an Oileáin Chomhroinnte 

ón Rialtas a fhorbairt tuilleadh agus chun cur le plé níos leithne faoi mar a dhéanann na pobail ar fad 

oileán na hÉireann a chomhroinnt sa lá atá inniu ann agus amach anseo. 

  

https://www.gov.ie/en/publication/3eb3c-shared-island-dialogues/

Idirphlé maidir le hOileán Comhroinnte – Freastal ar fhéiniúlachtaí náisiúnta 
 

An 25 Deireadh Fómhair 2023, Amharclann na Mainistreach, Baile Átha Cliath 
 

Clár Oibre 
 

10:00   Clárú agus líonrú 
 
11:00  Tús á chur leis an Idirphlé ag an modhnóir, Miriam O’Callaghan  
 
11:05  Aitheasc fáilte ó Mark O’Brien, Comhstiúrthóir Amharclann na Mainistreach  
 
11:15 Príomhóráid ón Tánaiste Micheál Martin TD, an tAire Gnóthaí Eachtracha agus an 

tAire Cosanta  
 
Seisiún I: Smaointe maidir le féiniúlacht náisiúnta ar oileán na hÉireann 
  
11:35    Díospóireacht phainéil  

• Cé hiad na réimsí den tsochaí ina ndéantar freastal maith ar éagsúlacht féiniúlachtaí náisiúnta; cén 
áit nach ndéantar - spórt; polaitíocht; na hearnálacha poiblí agus príobháideacha; na healaíona; 
an tsochaí shibhialta; pobail chreidimh? Cén fáth a bhfuil difríochtaí ann?  
 

• Cén chaoi a bhféadfaí aitheantas níos fearr a thabhairt don nach mór 20% de chónaitheoirí nár 
rugadh ar an oileán? 
 

• Cad is féidir a fhoghlaim ó Dheich mBliana na gCuimhneachán maidir le haitheantas a thabhairt 
d’fhéiniúlachtaí daoine eile? 
 

• Cé chomh maith is a dhéantar cine, eitneacht, creideamh agus éagsúlacht eile a mholadh mar chuid 
d’fhéiniúlachtaí Éireannacha agus Briotanacha? 
 

• Cad iad na deiseanna agus dúshláin a bhaineann le héagsúlacht theangeolaíoch agus chultúir don 
oileán?  

 
Leis na cainteoirí painéil: 

• An tOllamh Jane Ohlmeyer, Ollamh Erasmus Smith na Nua-Staire i gColáiste na Tríonóide, 
Baile Átha Cliath 

• An Dr Maurice Manning, Cathaoirleach ar an nGrúpa Comhairleach Saineolaithe maidir le 
Cuimhneacháin agus Seansailéir Ollscoil na hÉireann 

• Gillian Kingston, Iar-Uachtarán Chomhairle Éireannach na nEaglaisí 
• Darren Murphy, Drámadóir atá lonnaithe i mBaile Átha Cliath, léachtóir sa scríbhneoireacht 

chruthaitheach in Ollscoil Chathair Bhaile Átha Cliath; iar-ealaíontóir comhlach in Amharclann 
na Mainistreach agus iar-Chomhalta de chuid Ciarán Carson Writing and the City in Ionad  
Seamus Heaney in Ollscoil na Banríona, Béal Feirste 

• Karyn Devenney, Príomhoide Tánaisteach, Bunscoil Mhainéar Uí Chuinneagáin, Comhalta 
Boird de chuid Ghníomhaireacht na hUltaise 

 
Seisiún II: Cad atá ag teastáil chun freastal níos fearr ar éagsúlacht féiniúlachtaí náisiúnta?  
 
13:20 Óráid aoichainteora le John Toal, Craoltóir 

13:30   Díospóireacht Phainéil  

• Cad iad na hathruithe atá tagtha ar fhéiniúlachtaí Éireannacha agus Briotanacha le fiche nó tríocha 
bliain anuas? Cérbh iad na cúiseanna leis na hathruithe sin? Cén ról a bhí ag féiniúlacht agus taithí 
Eorpach san athrú sin? 
 

• Conas mar a sáraíodh dearcadh suime nialais ar fhéiniúlacht Éireannach agus Briotanach i 
dTuaisceart Éireann? Conas nár sáraíodh?  
 

• Cé chomh mór a fhreastalaítear ar chastacht na féiniúlachta náisiúnta sa Deisceart, lena n-áirítear 
féiniúlacht agus cúlra Protastúnach, Aontachtach, Angla-Éireannach nó Briotanach? Cén chaoi a 
bhféadfaí aitheantas níos fearr a thabhairt do na gnéithe seo d’fhéiniúlacht náisiúnta i gcás roinnt 
daoine? 
 

• Cén tionchar atá ag muinín chultúir ar fhéiniúlacht náisiúnta níos iolraíche? Conas is féidir sin a 
chothú ó Thuaidh agus ó Dheas? 
 

• Cad iad na gníomhartha lena bhféadfaí freastal níos fearr ar éagsúlacht féiniúlachtaí náisiúnta ar 
an oileán? 

 
Leis na cainteoirí painéil: 

• An Dr John Kyle, Ard-Shirriam Chontae agus Bhuirg Bhéal Feirste, Iar-Chomhairleoir 
• Sabrina Baptista, Comhalta an Fhóraim Óige um Oileán Comhroinnte; Politics in Action 

Northern Ireland 
• Brendan McAleer, Stiúrthóir Réigiúnach, Comhaltas Ceoltóirí Éireann  
• An Ró-Oirmhinneach an Dr William Morton, Déan Ardeaglais Naomh Pádraig, Baile Átha Cliath   

 
 
14:30 Focail scoir an mhodhnóra  

Ráitis tosaigh: 

 

Chuir modhnóir an idirphlé, Miriam O’Callaghan, tús leis an idirphlé á lua go bhféadann féiniúlacht 

náisiúnta a bheith ina ábhar íogair, nó conspóideach fiú. I gcás go leor daoine, tá féiniúlacht náisiúnta 

ina gné fhíorthábhachtach dóibh go pearsanta, agus dá mbraistint ar mhuintearas pobail agus ar a nasc 

lena n-áit dúchais.  

Leis an Idirphlé seo maidir le hOileán Comhroinnte, fiosraítear cén áit sa tsochaí a ndéantar freastal 

maith ar éagsúlacht féiniúlachtaí náisiúnta agus cén áit nach ndéantar. Cad iad na ceachtanna atá 

foghlamtha againn ó bhlianta beaga anuas maidir le féiniúlachtaí náisiúnta níos iolraíche a aithint agus 

a chothú?  

Leis an idirphlé, breathnófar go hionraic agus go cothrom, agus le meon tairbheach, ar fud na bpobal 

ar fad, ar mar a d’fhéadfaimis na dúshláin atá amach romhainn go fóill a shárú amach anseo; agus gan 

ach glacadh amháin a chlaochlú ina chomhréiteach ceart, nó ina cheiliúradh fiú, ar ár bhféiniúlachtaí 

náisiúnta éagsúla.  

Trí na téamaí agus ceisteanna a thagann chun solais, cuirfear bonn eolais faoin gcruth a bheidh ar 

imeachtaí ina dhiaidh sin sa tsraith idirphlé seo.  

Baineann an díospóireacht seo leis na saincheisteanna is bunúsaí agus na ceisteanna is grinne a 

thabhairt chun cinn, ar mhaithe le comhrá níos doimhne agus níos leanúnaí san am atá le teacht – ar 

díospóireacht í atá ina léiriú ar ionchuimsiú agus meas iomlán ar gach pobal agus traidisiún polaitíochta 

ar an oileán comhroinnte seo. 

 

Thug Mark O’Brien, Stiúrthóir Feidhmiúcháin agus Comh-Stiúrthóir Amharclann na Mainistreach 

aitheasc fáilte, inar léiríodh stair agus ról Amharclann na Mainistreach i sochaí na hÉireann agus ina 

ndearnadh plé faoin gcaoi a rinne an Amharclann Náisiúnta, arbh í an chéad amharclann 

státmhaoinithe i ndomhan an Bhéarla í, agus le linn beagnach 120 bliain di i mbun feidhme, an 

smaoineamh maidir le náisiún a mhúnlú agus a iniúchadh, agus paraidím a lorg ina gcuimsítear gach 

duine agus scéal in ainneoin chuma na héagsúlachta a d’fhéadfadh a bheith orthu. Leag sé béim ar 

chumas na hamharclainne, mar eispéireas comhroinnte, dearcthaí seanbhunaithe a cheistiú, agus 

bealaí nua a spreagadh chun breathnú ar shean-insintí.  

Maidir le téama an idirphlé, dúirt Mark O’Brien, “Creidim go bhfuil sé de fhreagracht orainn ar fad gan 

amháin ceist a chur faoin gcruth a d’fhéadfadh bheith ar ár dtodhchaí chomhroinnte, ach a fhiafraí 

faoin mbealach a bhféadfaimis sin a bhaint amach, agus faoin mbealach a bhféadfaimis todhchaí 

chothrom a chruthú ina mbeadh rath ar gach féiniúlacht,” 

Is féidir breathnú ar aitheasc fáilte Mark O’Brien anseo. 

 

  

https://www.gov.ie/en/publication/217a3-shared-island-dialogue/#accommodating-national-identities

Thug an Tánaiste Micheál Martin TD, an tAire Gnóthaí Eachtracha agus an tAire Cosanta an 

phríomhóráid.  

Is féidir breathnú ar aitheasc an Tánaiste anseo agus tá an téacs iomlán ar fáil anseo.  

Dúirt an Tánaiste le linn na príomhóráide don Idirphlé: 

“Ceann de na dúshláin is mó de chuid na linne seo is ea na scoilteanna atá ar an oileán seo go fóill a 

shárú  - lena n-áirítear an chaoi a bhfreastalaímid ar fhéiniúlachtaí náisiúnta éagsúla. 

Ba mhaith liom trí théama a chur chun cinn atá ina dtéamaí lárnacha d’idirphlé an lae inniu, agus ar 

téamaí lárnacha iad chun athmhuintearas níos doimhne a bhaint amach i dtaca lenár bhféiniúlachtaí 

náisiúnta ar an oileán seo san am atá le teacht: 

- an tábhacht agus an chastacht a bhaineann le stair i ndáil le hinsintí náisiúnta a mhúnlú 

- forbairt na féiniúlachta Éireannaí agus an dinimic sa lá atá inniu ann; agus 

- deiseanna trí Chomhaontú Aoine an Chéasta a cailleadh go dtí seo, agus conas mar is féidir linn 

gníomhú.” 

Stair agus cuimhneachán: 

“I láthair na huaire, níl an pointe sroichte againn ina dtarraingeoimis le chéile leagáid iomlán 

ghníomhaíocht shuntasach agus fhairsing na gcomórthaí céad bliain le deich mbliana anuas. Ach mar 

gheall ar an gcur chuige ar tugadh faoi agus an taithí a fuarthas, cruthaíodh prionsabail agus 

ceachtanna tábhachtacha maidir le hidirghníomhú na staire, na féiniúlachta agus na polaitíochta, ar trí 

sin a chuideofar le bonn eolais a chur faoin mbealach a amharcaimid ar an am atá le teacht. 

I measc na gcéimeanna chun cinn a baineadh amach trí chlár Deich mBliana na gCuimhneachán, bhí 

an méid an leanas: 

- caillteanais uafásacha an Chéad Chogaidh Dhomhanda a chur san áireamh sa chuimhneachán 

náisiúnta 

- aitheantas níos fearr a thabhairt do róil na mban agus ar an gcaoi ar caitheadh leo le linn na 

tréimhse sin agus ó shin i leith; agus 

- scoláireacht agus díospóireacht phoiblí níos tomhaiste maidir le cúiseanna, dinimic agus leagáid 

Chogadh na gCarad – lena n-áirítear suntasacht chomhthéacs na hEorpa agus an choilíneachais i 

gcoitinne. 

Tá sé ríthábhachtach tacú le cur chuige oscailte agus dúshlánach i leith na staire, atá iolrach, 

mionchúiseach, agus nach bhfuil faiteach faoi éabhlóidiú a dhéanamh, ná faiteach faoi laigí roimhe seo 

a aithint. 

Is é seo an t-aon bhealach amháin is féidir linn tuiscint cheart a fháil ar chastacht stair an oileáin seo 

ar stair chomhroinnte ach faoi chonspóid atá inti, agus ar na féiniúlachtaí a dtugann sí bonn eolais 

fúthu. 

Má fhiosraímid níos doimhne, is amhlaidh a fheicimid cé chomh beag a chloíonn an t-am atá caite le 

haon léamh inchreidte de mar chonair amháin aonarach i dtreo an ama i láthair. 

Is trí chonairí iomadúla, éagsúla agus comhthreomhara a tugadh muid a bhfuil aon oileán seo mar 

bhaile againn chun na céime ag a bhfuilimid sa lá atá inniu ann – agus níl ceann ar bith de na conairí 

https://www.gov.ie/en/publication/217a3-shared-island-dialogue/#accommodating-national-identities
https://www.gov.ie/en/speech/bd2e9-keynote-address-by-tanaiste-micheal-minister-for-foreign-affairs-at-shared-island-dialogue-on-accommodating-national-identities/

sin ag an gceann scríbe go fóill. Leanfaidh siad dá mbealach a dhéanamh agus iad ag leagan amach Éire 

na todhchaí agus Éire san fhadtéarma i dteannta a chéile. 

I rith na staire ar fad, tá gnéithe tábhachtacha cultúir, sóisialta agus polaitíochta ar minic a thuigtear 

iad a bheith ina ngnéithe daingne den scéal de chineál amháin den fhéiniúlacht Éireannach, ach tá siad 

i bhfad níos dinimiciúla i ndáiríre, nó ar gnéithe iad a mbaineann a dtulsuíomh féin le beag a dhéanamh 

de ghnéithe eile d’aon turas. 

Chomh maith céanna, cén chaoi is féidir lenár n-insintí freastal orthu sin a bhfuil a dtraidisiúin féin ar 

leith acu, ach atá mar chuid de dhlúth agus inneach an oileáin seo freisin? Ní liomsa an traidisiún 

Oráisteach, ach trí thuiscint a fháil ar an traidisiún sin agus meas a thabhairt dó, cuirtear ar mo shúile 

dom féiniúlachtaí casta, forluite agus soiléire na ndaoine sin a bhfuil an áit seo mar bhaile acu. 

D’fhéadfaimis i bhfad níos mó a bhaint as frithpháirteachas oidhreachta agus taithí, ar cuid de scéal an 

oileán é nach n-insítear go minic.” 

Forbairt na féiniúlachta 

“Is rud é forbairt na féiniúlachta ar chóir dúinn a bheith i bhfad níos ionraice fúithi. 

Ní shin le rá nach ann d’aon ghnéithe shonracha i dtaca le hÉireannachas, ná do náisiúntacht ar bith 

eile. Ach is ar mhaithe lena aithint nach bhfuil féiniúlacht choiteann, agus scéalta náisiúnta – iata ná 

daingean beag ná mór. Is léir an méid sin cibé bealach a ndírítear an lionsa: 

Smaoinigh, le céad bliana anuas, faoi mar atá athrú tagtha ar an sainmhíniú idirnáisiúnta ar 

Éireannachas, i ndáil le gnéithe ar nós na bochtaineachta agus na heisimirce, cuir i gcás; agus an phróifíl 

idirnáisiúnta sa lá atá inniu ann a bhaineann níos mó le ceol, rathúnas, agus rath atá bunaithe ar 

oideachas agus ar cheangal leis an ngeilleagar domhanda;  

agus, mar gheall ar 50 bliain de bhallraíocht san AE, nach é amháin atá i gceist go bhfuil claochlú tagtha 

ar an ngeilleagar, ach ar an Stát agus ar an tsochaí freisin. I gcás go leor leor daoine in Éirinn sa lá atá 

inniu ann, tá saoránacht agus féiniúlacht Eorpach ina dlúthchuid dá bhféiniúlacht; a chuireann go 

hiomlán le táscairí féiniúlachta eile. 

Tá athrú tagtha freisin ar an méid a smaoinímid i leith an Éireannachais le go gcuirfí an diaspóra san 

áireamh tuilleadh. Nuair a chuir an tUachtarán Robinson coinneal i bhfuinneog Áras an Uachtaráin sa 

bhliain 1990, chuir sí tús le comhrá tábhachtach maidir lenár gcaidreamh le (de réir mar a dúirt sí) “ár 

ndeoraithe agus eisimircigh” 

Agus le 10 mbliana anuas, rinne sochaí na hÉireann céimeanna suntasacha chun cinn i dtreo éagsúlacht 

agus comhionannas a ghlacadh chuici féin. Tá sé de cheart againn a bheith bródúil, mar shampla, as 

bheith ar an gcéad tír ar domhan chun comhionannas pósta a thabhairt isteach trí reifreann; 

Is léir freisin, gur chuidigh an bhreis agus 20% de chónaitheoirí an lae inniu a rugadh thar sáile, le sochaí 

níos rathúla agus níos fuinniúla a chruthú in Éirinn. Tá ról suntasach ag a gcion tairbhe i dtaca le teacht 

chun cinn féiniúlacht Éireannach atá níos éagsúla, ar dá toradh is fearr agus is láidre muid. 

Ós rud é nach gá go mbeadh Éireannachas bunaithe ar eitneacht nó creideamh nó ar náisiúntacht 

amháin fiú. Is coincheap sibhialta agus pearsanta araon atá ann a bhíonn ag forbairt i gcónaí. Agus mar 

dhaoine aonair, léiríonn smaoineamh ar bith go bhforbraíonn ár bhféiniúlacht le himeacht ama agus 

trí thaithí. Is láidreacht é sin freisin. É a bheith de mhuinín agus de dhiongbháilteacht ag duine athrú. 

Creidim gur gá dúinn an taithí ar athrú dearfach le fiche nó tríocha anuas, agus tuiscint níos leithne ar 

an méid atá mar bhonn agus mar thaca ag ár bhféiniúlacht i ndáiríre a chur san áireamh maidir leis an 

dúshlán leanúnach a bhaineann le freastal ar a chéile ar an oileán seo. Mar, cé go bhfuil dul chun cinn 

ollmhór curtha i gcrích, is léir nach bhfuil fís Chomhaontú Aoine an Chéasta ar son athmhuintearas 

gach pobal agus traidisiún bainte amach go fóill.” 

Comhaontú Aoine an Chéasta 

“Is trí Chomhaontú Aoine an Chéasta a dhaingníomar síocháin leanúnach. Is rud fíorthábhachtach é 

sin agus is ábhar mór dóchais dom é maidir leis an méid is féidir a bhaint amach sna blianta atá 

romhainn. 

Ach cuireadh an iomarca ama amú le 25 bliain anuas gan acmhainn na síochána comhlíonta. Is gné atá 

ceangailte leis sin nach raibh aon díriú leordhóthanach, marthanach ar aghaidh a thabhairt ar 

sheicteachas dhocht agus míbhuntáiste i dTuaisceart Éireann. 

Agus, is léir nach ndearnamar ár ndóthain chun aithne agus tuiscint níos fearr a fháil ar a chéile ón 

mbliain 1998. Chun naisc nua a fhorbairt os cionn na mbacainní a d’fhás aníos thar na céadta agus i 

rith na dTrioblóidí. Cé is moite de chaidrimh theaghlaigh agus naisc indibhidiúla, is é fírinne an scéil 

nach bhfuil ár ndóthain aithne againn ar a chéile ar an taobh thall den teorainn agus ar ár bpobail 

éagsúla. 

Is cur amú mór é an easpa athmhuintearais a tharla i gcaitheamh na cúig bliana is fiche ó rinneadh an 

Comhaontú. Tá go leor pobal chomh fada ar shiúl óna chéile inniu is a bhí siad sa bhliain 1998. Is é an 

t-aon bhealach amháin is féidir linn iarrachtaí a dhéanamh aghaidh a thabhairt air ná an teip seo a 

aithint, agus é a lochtú.” 

Oileán Comhroinnte 

“Is é sin an fáth go bhfuil Tionscnamh an Oileáin Chomhroinnte – a bhunaigh mé mar Thaoiseach trí 

bliana ó shin – ina tosaíocht fhíorthábhachtach dom. Den chéad uair riamh, táimid ag tabhairt faoi 

chlár cuimsitheach de thaighde foilsithe maidir leis an oileán ar fad, i téarmaí geilleagracha, sóisialta, 

cultúir agus polaitíochta. 

Agus tríd an tsraith idirphlé seo, tugadh breis agus 3,000 saoránach agus ionadaí ó na pobail ar fad le 

chéile go dtí seo. Agus tugtar tús áite d’éisteacht le guthanna nua agus guthanna tearcionadaithe, 

maidir le bealaí praiticiúla ina bhféadfaimis an oileán seo a chomhroinnt ar bhealach níos fearr. 

Tá an comhrá á fhorbairt freisin tríd an bhFóram Óige nua ar cuireadh tús leis i mí Mheán Fómhair, le 

80 ionadaí sibhialta idir 18 agus 25 bliain d’aois. 

Agus tá an taighde agus idirghníomhaíochtaí sibhialta ag cur bonn eolais faoin gclár comhoibrithe is 

mó maidir le hinfheistiú trasteorann ar thug aon Rialtas de chuid na hÉireann faoi riamh sa stair, a 

rabhthas in ann tabhairt faoi tríd an gCiste um Oileán Comhroinnte €1 bhilliún.” 

Táimid ag tacú le bláthú nasc nua idir daoine ar fud an oileáin. 

Conclúid 

“Tá idirphlé an lae inniu dúshlánach agus is cóir go mbeadh sé amhlaidh. Cuirtear ceisteanna i dtaca le 

hábhair a d’fhéadfadh a bheith an-phearsanta agus thar a bheith polaitiúil. 

Mar sin, is é mo mhian go mbeimis iontaofa agus cineálta dá chéile agus muid ag tabhairt faoin obair 

agus ag déanamh iarracht freagraí mórchroíocha agus ionchuimsitheacha a fháil ar cheisteanna ar nós: 

Conas is féidir linn a bheith chomh mórálach céanna as ár dtraidisiúin agus cultúir, le linn é a bheith 

mar nós go mbeadh sé neamh-inghlactha daoine a fhágáil ar lár, a laghdú nó a dheighilt óna chéile? 

An féidir linn níos mó a dhéanamh chun aird a tharraingt ar luachanna coiteanna agus oidhreacht 

cheangailte ár dtraidisiún ar leith? 

An féidir linn a bheith sách muiníneach siombailí agus traidisiúin a chuimsiú inár bhféiniúlachtaí 

náisiúnta faoi seach a d’fhéadfadh a bheith dúshlánach san am i láthair ach atá tábhachtach do dhaoine 

eile? 

Conas a chuirimid ár n-éagsúlacht eitneach agus chultúir méadaithe chun tairbhe sa lá atá inniu ann, 

ionas go mbeadh sí ina gné lárnach den fhéiniúlacht Éireannach? 

agus, Conas is féidir linn féiniúlacht choiteann a dhearbhú dó chách ar an oileán seo – Éireannach, 

Briotanach, iad araon nó ceachtar díobh – atá níos doimhne agus níos leithne ná aon phobal, 

creideamh ná uaillmhian pholaitíochta? 

Trí Dheich mBliana na gCuimhneachán, ó Thuaidh agus ó Dheas, lorgaíomar agus chonaiceamar bealaí 

níos fearr agus bealaí níos ionchuimsithí chun cuimhneamh ar na daoine a bhí ionainn le linn tréimhsí 

tragóideacha ríthábhachtacha agus deighilteacha i stair an oileáin seo.  

Trí dhúthracht agus flaithiúlacht an lae inniu, tá deis againn breathnú chun cinn, chun cur chuige den 

chineál céanna a ghlacadh agus chun freastal ar fhéiniúlachtaí éagsúla ar an oileán seo, ar bhealaí atá 

fíor-chlaochlaitheach do chách, agus atá claochlaitheach don tír.” 

Painéal 1: Smaointe maidir le féiniúlacht náisiúnta ar oileán na hÉireann 

Ba í Miriam O’Callaghan a rinne modhnóireacht ar an gcéad seisiún painéil ina raibh na painéalaithe 

seo a leanas páirteach:  

➢ An tOllamh Jane Ohlmeyer, Ollamh Erasmus Smith na Nua-Staire i gColáiste na Tríonóide, 

Baile Átha Cliath 

➢ An Dr Maurice Manning, Cathaoirleach ar an nGrúpa Comhairleach Saineolaithe maidir le 

Cuimhneacháin  

➢ Gillian Kingston, Iar-Uachtarán Chomhairle Éireannach na nEaglaisí 

➢ Darren Murphy, Drámadóir atá lonnaithe i mBaile Átha Cliath, léachtóir sa scríbhneoireacht 

chruthaitheach in Ollscoil Chathair Bhaile Átha Cliath 

➢ Karyn Devenney, Príomhoide Tánaisteach, Bunscoil Mhainéar Uí Chuinneagáin, Comhalta 

Boird de chuid Gníomhaireacht na hUltaise 

Ba iad na téamaí a d’ardaigh comhaltaí an phainéil agus rannpháirtithe eile ná: 

• Tugadh ar aird gur cuid lárnach den díospóireacht é an stair ó thaobh freastal ar fhéiniúlacht 

náisiúnta de agus go bhfuil sé riachtanach dul siar ar ábhair dheacra sa stair ar mhaithe le 

hidirphlé fiúntach a dhéanamh, lena n-áirítear ábhair níos faide siar ná céad bliain ó shin agus 

an tráth comórtha céad bliain. Leagadh béim ar an tábhacht atá le díospóireacht a dhéanamh 

atá bunaithe ar eolas agus ina léirítear meas ar gach traidisiún agus stair.  

• Chuimhnigh na painéalaithe gur trí Dheich mBliana na gCuimhneachán, nárbh fhéidir an insint 

a cheangal le haon dearcadh ar leith, i bhfianaise na léargas éagsúil ar imeachtaí stairiúla. Ina 

ionad sin, ba iad fírinne agus meas na príomhphrionsabail. Mar shampla, bhí an spás chun 

iniúchadh a dhéanamh ar gach dearcadh le meas ina phróiseas catairseach ann féin. Lena chois 

sin, thug grúpaí cosmhuintire agus áitiúla, ó Thuaidh agus ó Dheas, a bpobail le chéile chun 

iniúchadh a dhéanamh ar a stair choiteann agus trí sin, bhíothas in ann comhráití níos eolaí 

agus níos ionraice a dhéanamh faoi imeachtaí a bhí ina n-ábhair easaontais le fada an lá. 

• Bhí comhaontú ann go bhfuil tuilleadh oibre ag teastáil chun dearcthaí difriúla agus níos 

leithne ó thaobh na staire de a thabhairt isteach i gcuraclaim scoile, agus go deimhin, a 

chinntiú go mbeadh áit ag an stair i gcuraclaim, ó Thuaidh agus ó Dheas araon. Cúis mhisnigh 

ab ea teacht a bheith ar chartlanna nua agus athchóirithe, a chuireann ar chumas staraithe 

breathnú ar imeachtaí ón am atá caite ar bhealaí nua. Chomh maith leis sin, luadh an ról 

tábhachtach atá ag craoltóireacht seirbhíse poiblí maidir le hoideachas agus eolas a thabhairt 

don phobal faoinár stair. 

• Maidir le ról an chreidimh, luadh go mbraitear go soiléir na línte deighilte idir 

Caitlicigh/Náisiúnaithe agus Protastúnaigh/Dílseoirí ach nach bhfuil sé sin cruinn i gcónaí sa 

stair agus sa lá atá inniu ann. Dúradh go raibh claonadh ag eaglaisí féiniúlacht a leagan síos do 

dhaoine agus iad ag fás aníos, rud a chuir le pobail a bhí sách cúng, mar sin féin, luadh freisin 

go bhfuil sé de chumas ag eaglaisí – rud a dhéanann siad – éascaíocht a dhéanamh ar 

chóimheas agus tuiscint, ar gnéithe lárnacha de phróiseas an athmhuintearais iad.  

• Rinneadh plé ar an laghdú ar fhreastal in eaglaisí, agus ar cibé ar díomá le hinstitiúidí is cúis 

leis sin seachas creideamh na ndaoine. Comhaontaíodh go ginearálta go bhfuil sé deacair a 

bheith cinnte faoin tionchar a bhí aige seo ar chaidrimh thar línte féiniúlachta creidimh. Dúradh 

cheana dá mba rud é gur cuireadh oideachas ar leanaí de gach creideamh agus leanaí gan 

creideamh ar bith in éineacht lena chéile, go mbeadh na dúshláin leanúnacha maidir le deighilt 

pobal agus athmhuintearas níos doimhne ina ndúshláin ní b’éasca. 

 

• Pléadh an ról atá ag na healaíona agus amharclannaíocht, agus rannpháirtí amháin á lua gur 

trí amharclannaíocht a chuirtear castacht ar fáil agus go bhfuil éisteacht ghníomhach ag baint 

léi, ar rud é a chruthaíonn nasc idir an lucht féachana agus an lucht cruthaithe. Luaigh na 

painéalaithe go bhfuil sé de chumas ag an amharclannaíocht éascaíocht a dhéanamh ar 

fhéiniúlacht an duine agus féiniúlacht daoine eile a cheistiú, agus gur trí amharclannaíocht 

agus na healaíona is féidir beocht a chur i gcúrsaí staire san am i láthair, tríd an lucht féachana 

a chur ag siúl i mbróga na gcarachtar. Trí na healaíona, cuirtear bealaí uathúla agus 

cumhachtacha ar fáil do dhaoine chun tuilleadh de dhearcthaí agus eispéiris éagsúla, 

contrátha, nó dothuigthe a fheiceáil agus a thuiscint. Mar sin féin, luadh gur gá go mbeadh an 

amharclannaíocht níos inrochtana ag gach duine den tsochaí.  

• Chomh maith leis sin, smaoinigh na rannpháirtithe ar an tábhacht atá le teanga i dtaca le 

féiniúlacht chultúir, agus luadh go bhféadfadh teanga a bheith ar an gcéad léiriú cultúir ag 

duine. Is minic gur baineadh úsáid as teanga agus cultúr chun pobail a idirdhealú agus 

teorainneacha a chur eatarthu, ach ní gá gurbh amhlaidh an cás, agus go deimhin, ní léiriú é 

ar an bhfírinne maidir le féiniúlachtaí, eispéiris agus idirghníomhaíochtaí forluite agus nasctha. 

Dúirt rannpháirtí amháin gur chuid dá féiniúlacht iad an Ghaeilge agus an Ultais. Is cuid 

d’oidhreacht oileán na hÉireann í éagsúlacht theangeolaíoch agus ba chóir í sin a aithint agus 

a cheiliúradh dá réir sin.  

• Tarraingíodh aird ar an tábhacht a bhaineann le gach féiniúlacht a chur san áireamh sa 

chomhrá, i.e. gan ach Caitliceach, Protastúnach, Náisiúnaí agus Aontachtach amháin a chur 

san áireamh. Mar shampla, luaigh rannpháirtí amháin go bhfuil dearcadh ar leith ag pobal an 

lucht siúil, ar dearcadh é nach bhfuil bunaithe ar thalamh ná ar theorainneacha. 

 

  



12 
 

Ráitis ó Aoichainteoirí 

• I ráiteas aoichainteora idir an dá sheisiún painéil, thug an craoltóir John Toal léiriú pearsanta “Ba 

Cheart go mBeadh a Lá Féin ag Gach Uile Dhuine”, a scríobhadh chun comóradh a dhéanamh ar 

25 bliain de Chomhaontú Aoine an Chéasta a bheith ar an bhfód.  

• Smaoinigh John ar a sheanathair, Frank, a throid i gCogadh na Saoirse agus a bhí ina phoblachtach 

frith-Chonartha a chuir faoi ar feadh a shaoil ar fad sa Chéide i gContae Ard Mhacha. Le linn a 

laethanta deiridh, agus é ar leaba a bháis sa bhliain 1979, an 12 Iúil, d’iarr a sheanathair go n-

osclófaí an fhuinneog le go n-éisteadh leis an bparáid Oráisteach agus í ag dul thar bráid. Agus é 

ag éisteacht leis na bannaí, dúirt sé rud lena theaghlach a chuir ionadh orthu “ba cheart go mbeadh 

a lá féin ag gach uile dhuine.” Ba “ráiteas suaithinseach” é seo, agus “tugadh aird ar fhocail dhaideo 

agus ba mhinic a luadh iad”.  

• Ina dhiaidh sin, labhair John faoina thaithí féin ag fás aníos, faoi fhéiniúlacht chultúir Éireannach a 

theaghlaigh agus a fhéiniúlacht féin, faoi eispéireas na dTrioblóidí, agus faoi chaidrimh laethúla 

trasphobail i dTuaisceart Éireann. Chuir John síos ar an dóchas a bhraith sé agus a bhraith daoine 

eile nuair a cuireadh tús le dul chun cinn a dhéanamh sa phróiseas síochána sna 1990í. Agus ar 

deireadh thiar thall, i gComhaontú Aoine an Chéasta, rinneadh dhá insint, insint náisiúnach agus 

insint aontachtach, a aithint a bheith chomh bailí céanna. “Chuir Frank Toal in iúl gur cheart go 

mbeadh ‘a lá féin ag gach uile dhuine ’ sa bhliain 1979, ach ba é an teideal níos maorga 

‘cothromaíocht urraime’ a chuirfí air sa bhliain 1998.”  

• Bhí toradh an reifrinn lenar faomhadh Comhaontú Aoine an Chéasta ina aga sonais agus dóchais. 

Ach sa 25 bliain ó shin i leith, tá “síocháin neamhfhoirfe agus leochaileach” i réim. “Tá cúrsaí níos 

fearr ná mar a bhí, ach tá créachtaí oscailte ann i gcónaí. Agus ní hannamh a mhúchtar na guthanna 

sin a labhraíonn ar chaoinfhulaingt agus comhghéilleadh agus meas”. 

• Agus é ag smaoineamh ar na dúshláin seo a leanann go fóill i dtaca le caidrimh pobail, chríochnaigh 

John le, “Braithim go láidir go raibh mo dhaideo tagtha ar thuiscint éigin…sea, ní mór dúinn bheith 

ionraic linn féin, ón mBaile Meánach go Baile an Chollaigh, más ag canadh Derry’s Walls nó An Poc 

Ar Buile atá tú – ba cheart go mbeadh a lá féin ag gach uile dhuine.”  

 

  



13 
 

Painéal 2: Cad atá ag teastáil chun freastal níos fearr ar éagsúlacht féiniúlachta náisiúnta? 

Ba í Miriam O’Callaghan a rinne modhnóireacht ar an dara seisiún painéil ina raibh na painéalaithe 

seo a leanas páirteach: 

➢ Dr John Kyle, Ard-Shirriam Chontae agus Bhuirg Bhéal Feirste, Iar-Chomhairleoir 

➢ Sabrina Baptista, Comhalta an Fhóraim Óige um Oileán Comhroinnte; Politics in Action 

Northern Ireland 

➢ Brendan McAleer, Stiúrthóir Réigiúnach, Comhaltas Ceoltóirí Éireann 

➢ An Ró-Oirmhinneach an Dr William Morton, Déan Ardeaglais Naomh Pádraig, Baile Átha 

Cliath 

 

Ba iad na téamaí a d’ardaigh comhaltaí an phainéil agus rannpháirtithe eile ná: 

• Smaoinigh na painéalaithe ar bhraistint ar níos mó saoirse a bheith ag daoine aonair le blianta 

beaga anuas chun smaoineamh faoi, agus dul i ngleic le féiniúlachtaí dóibh féin. Bhí na 

reifrinn maidir le saincheisteanna sóisialta in Éirinn le blianta beaga anuas ina ndeiseanna ag 

daoine tuilleadh plé a dhéanamh ar cheisteanna maidir le héagsúlacht féiniúlachta, idir 

fhéiniúlachtaí pearsanta agus choiteanna araon. Aithníodh athruithe dearfacha i taobh 

modhanna smaointeoireachta atá níos luainí agus nach bhfuil chomh dénártha céanna maidir 

le féiniúlachtaí Briotanacha agus Éireannacha. Tugadh faoi deara go bhféadfadh sé go dtugann 

níos mó daoine i dTuaisceart Éireann aitheantas mar Éireannach Tuaisceartach orthu féin sa lá 

atá inniu ann, agus go mbreathnaíonn go leor daoine ó chúlra Protastúnach nó Briotanach 

orthu féin mar Éireannach freisin mar ghné amháin dá bhféiniúlacht. 

 

• Tarraingíodh aird ar an laghdú atá tagtha ar an tábhacht atá le difríochtaí creidimh. Sampla 

amháin a tugadh ná gur cheist mhór a bhí ann san am atá caite dá bhfreastalódh Caitliceach 

ar shochraid Phrotastúnach, agus a mhalairt, ach nach amhlaidh an cás sin a thuilleadh.. 

 

• Dúradh go mbraitheann go leor Aontachtaithe go bhfuil dul chun cinn maidir le caidrimh faoi 

Chomhaontú Aoine an Chéasta dulta chun cúil i ndiaidh an Bhreatimeachta agus na ndúshláin 

pholaitíochta lena mbaineann. Braitheann go leor aontachtaithe agus dílseoirí gur bagairt 

eiseach atá san idirghníomhú i dtaca leis an dóchúlacht go mbeadh pobalbhreith maidir le ceist 

na teorann nó Éire aontaithe ann. Ó thaobh an dearcaidh aontachtach nó dílseach de, moladh 

gur chóir go leagfaí béim ar mhaireachtáil go measúil agus go comhoibríoch in éineacht lena 

chéile ar oileán na hÉireann.  

 

• Rinneadh plé faoin gcaoi nach gá go bhfuil féiniúlachtaí dénártha (e.g. 

aontachtach/náisiúnach caitliceach/Protastúnach, Éireannach/Briotanach) chomh 

tábhachtach céanna a thuilleadh i measc glúnta níos óige, agus i measc an daonra atá níos 

éagsúla ó thaobh eitneachta de, cé go bhfaigheann go leor daoine óga cuir chuige níos 

traidisiúnta fós i leith na féiniúlachta óna dteaghlach, agus tá réamhchlaontaí fós le brath.  

 

• Rinne na rannpháirtithe breithniú faoin mbealach le bogadh ar aghaidh ó bhéim a leagan ar 

phlé a dhéanamh faoin stair agus faoi shaincheisteanna traidisiúnta maidir le féiniúlacht i dtreo 

plé a dhéanamh ar shaincheisteanna féiniúlachta comhaimseartha i dTuaisceart Éireann agus 

ar fud an oileáin; lena n-áirítear aghaidh a thabhairt ar níos mó eachtraí ciníochais agus 

leithcheala in aghaidh imirceach, cuir i gcás.  

 

• Cuireadh áit agus rannchuidiú na bpobal mionlach eitneach agus daoine ó thíortha eile atá ar 

oileán na hÉireann inniu faoi chaibidil. Chuir rannpháirtí amháin síos faoin gcaoi gur bhraith sí 

gurbh éigean di a féiniúlacht féin a ‘mhaolú’ sna deicheanna de bhlianta ó tháinig sí go hÉirinn 

ón Afraic Theas ionas nach gcuirfeadh sí as do dhaoine eile ná iad a ‘bhagairt’. De thairbhe a 

n-eispéireas agus tuisceana éagsúla ar cad atá i gceist le bheith i do mhionlach, tá go leor le 

cur ar fáil ag daoine ó chúlraí eitneacha éagsúla atá ag maireachtáil ar an oileán sa lá atá inniu 

ann i dtaca leis an obair a bhaineann leis na pobail ar fad a thabhairt le chéile.  

 

• Luadh gur gá cloí le hionchuimsiú agus caidrimh phearsanta a chothú d’fhonn cuidiú le dul i 

ngleic le réamhchlaonadh, éadulaingt agus leithcheal, go háirithe in aghaidh grúpaí mionlaigh. 

Leagadh béim ar an tábhacht atá le hoideachas a fheabhsú sa réimse seo agus tugadh moladh  

rannpháirtíocht agus ionadaíocht pholaitíochta a chur chun cinn do dhaoine ó mhionlaigh 

eitneacha d’fhonn feabhas a chur ar dheonú ceart vótála. 

 

• Tarraingíodh aird ar an tábhacht a bhaineann le féinmhuinín chultúir a chur chun cinn agus 

leis an ngá go mbraitheadh daoine go bhfuil meas ar a gcultúr, féiniúlachtaí agus traidisiúin 

ionas gur féidir leo bogadh ar aghaidh ar comhchéim. Maidir le féinmhuinín chultúir, tugadh 

moladh go dteastaíonn tacaíocht, infheistíocht agus bearta tosaíochta ó rialtais ina leith, go 

háirithe i ndiaidh an Bhreatimeachta. Tá ról tábhachtach ag imeachtaí cultúir 

ionchuimsitheacha lena chinntiú go léirítear meas ar thraidisiúin agus cultúr gach duine, ar nós 

Fhleadh Dhoire sa bhliain 2013 ar éirigh thar cionn léi agus ar mealladh breis agus 430,000 

duine chuici. 

 

• Smaoinigh rannpháirtí amháin den phainéal ar neamhréir idir glúnta níos sine agus níos óige 

i dTuaisceart Éireann i dtaca le díomá pholaitíochta, arb é an easpa fhadréimseach institiúidí 

comhroinnte cumhachta feidhmiúla agus easpa muiníne polaitíochta is cúis léi sin. Tugadh le 

fios go mbíonn an chuma ar an teagmháil a dhéanann polaiteoirí le daoine óga i dTuaisceart 

Éireann amhail is nach bhfuil inti ach cur i gcéill agus díspeagadh agus nach mór idirphlé dílis 

a chothú lena chinntiú go mbraithfeadh daoine óga go bhfuil ionadaíocht á déanamh ar a gcuid 

leasanna. 

 

• Chomh maith leis sin, moladh go bhféadfadh an tsochaí shibhialta agus an Fóram Saoránach 

a samhlaíodh faoi Chomhaontú Aoine an Chéasta cuidiú le tuilleadh idirphlé i dTuaisceart 

Éireann i ndiaidh an Bhreatimeachta ionas go bhféadfaí bogadh ar aghaidh ó sháinneacha 

polaitíochta athfhillteacha agus ó chlistí iontaoibhe.  

 

• Rinneadh plé ar an ról tábhachtach atá ag spórt i ndáil le freastal ar fhéiniúlachtaí éagsúla 

agus meas a chur chun cinn ar fud an oileáin. Tá go leor spóirt, rugbaí agus CLG ina measc, 

eagraithe ar bhonn uile oileáin, agus is eiseamláirí iad den ról dearfach atá ag spórt maidir le 

daoine ó chúlraí éagsúla a thabhairt le chéile.  

• Chomh maith leis sin, tharraing rannpháirtithe aird ar an ról tábhachtach atá ag an gceol do 

phobail ar fud an oileáin, lena n-áirítear ceol traidisiúnta na hÉireann agus cultúr na mbannaí 

Protastúnacha, agus ar an tábhacht a bhaineann le héascaíocht agus deiseanna maoinithe 

chun tacú le hidirghníomhaíocht agus comhoibriú ceoil trasphobail. 

Beathaisnéisí na Rannpháirtithe 

 

Tánaiste Micheál Martin TD, an tAire Gnóthaí Eachtracha agus an tAire Cosanta 

Is é Micheál Martin TD an Tánaiste, an tAire Gnóthaí Eachtracha agus an tAire 

Cosanta. Ceapadh é sna róil seo an 17 Nollaig 2022. D’fhóin sé ina Thaoiseach ón 

27 Meitheamh 2020 go dtí an 17 Nollaig 2022. 

Roimhe seo, d’fhóin sé ina Ard-Mhéara Chorcaí in 1992-93, agus ar bhinse tosaigh Fhianna Fáil agus i 

gceithre phost chomh-aireachta: 

• An tAire Gnóthaí Eachtracha (2008-2011) 

• An tAire Fiontair, Trádála agus Fostaíochta (2004-2008) 

• An tAire Sláinte (2000-2004) 

• An tAire Oideachais (1997-2000) 

 

Ba i gCrois an Tornóra, Corcaigh, a rugadh Micheál Martin. D’fhreastail sé ar Choláiste na hOllscoile, 

Corcaigh, áit ar bhain sé cáilíocht amach le céim Baitsiléara Ealaíon. 

 

 

Mark O’Brien, Comh-Stiúrthóir, Amharclann na Mainistreach  

Is é Mark O’Brien Stiúrthóir Feidhmiúcháin agus Comh-Stiúrthóir Amharclann 

Náisiúnta na hÉireann, Amharclann na Mainistreach. Sular ghlac sé leis an ról seo i 

mí Iúil 2021, ba é Mark an Stiúrthóir in Ionad Ealaíon Axis i mBaile Munna ar a raibh 

sé i gceannas ar feadh deich mbliana, tráth ar bhain an tIonad clú agus cáil áitiúil, 

náisiúnta agus idirnáisiúnta amach mar eagraíocht agus spás inar cruthaíodh, éascaíodh agus léiríodh 

saothar nua agus suntasach, i gcomhthéacsanna amharclannaíochta, forbartha ealaíon agus 

rannpháirtíochta. 

Is as Bré, Contae Chill Mhantáin do Mark, agus rinne sé staidéar sa Choláiste Ollscoile, Baile Átha Cliath, 

áit ar bhain sé céim máistir amach i Litríocht an Bhéarla.  Tá breis agus 25 bliain taithí aige san 

amharclannaíocht agus in earnálacha cultúir níos leithne, mar cheannaire, éascaitheoir, aisteoir, 

dearthóir fuaime, riarthóir, agus stiúrthóir amharclainne.  

An Modhnóir, Miriam O’Callaghan   

Tá Miriam O’Callaghan ar cheann de na láithreoirí teilifíse agus raidió is iomráití 

agus cáiliúla in Éirinn. Tá go leor duaiseanna buaite aici as ucht a cuid oibre, lena n-

áirítear IFTAnna, Toirc na Meán Ceilteach agus Gradaim na Meán Ceartais, is go 

príomha mar Iriseoir Craoltóireachta le RTÉ a oibríonn Miriam sa lá atá inniu ann.  

 

Rugadh agus tógadh Miriam i mBaile Átha Cliath, agus d’fhreastail sí ar an gColáiste 

Ollscoile, Baile Átha Cliath nuair nach raibh sí ach 16 mbliana d’aois chun staidéar a dhéanamh ar an 

Dlí, ar lena linn sin a bhain sí cáilíocht amach mar aturnae. Tá Dioplóma iarchéime sa Dlí Eorpach aici 

freisin ón gColáiste Ollscoile, Baile Átha Cliath.   

 

I ndiaidh don BBC agallamh a chur uirthi agus í ina dlíodóir óg i mBaile Átha Cliath, bhí fonn ar Miriam 

a gairm bheatha a athrú agus tabhairt faoin gcraoltóireacht. Bhí a céad phost aici i dteilifís sa Ríocht 

Aontaithe ag obair ina taighdeoir ar an gclár This is your Life de chuid ITV.  In 1987, chuaigh sí isteach 

sa BBC ina léiritheoir BBC ag obair ar sheónna ar nós Kilroy agus Family Matters. In 1989, chuaigh BBC 

Newsnight sa tóir uirthi agus d’oibrigh sí ina hiriseoir ar an gclár sin ar feadh beagnach 10 mbliana.  

 

In 1996, thosaigh Miriam ar chlár cúrsaí reatha suaitheanta RTÉ, Prime Time a chur i láthair, le linn di 

an próiseas síochána i dTuaisceart Éireann a chlúdach do Newsnight. I mí Lúnasa na bliana 2000, 

chomhbhunaigh Miriam Mint Productions, ar cuideachta léiriúcháin neamhspleách é ina ndearnadh 

speisialtóireacht ar chláir faisnéise in éineacht lena fear chéile Steve Carson, atá ina Ard-Stiúrthóir BBC 

Scotland i láthair na huaire. Bhain Mint go leor duaiseanna amach as ucht a cuid cláir faisnéise, lena 

n-áirítear don tsraith shainchomharthach ar nós Haughey, Bertie agus Our Lady’s.  

 

Bhí Miriam ar an bpríomhláithreoir do chlúdach RTE ar an 25ú Cuimhneachán de Chomhaontú Aoine 

an Chéasta lenar cuireadh síocháin ar fáil i dTuaisceart Éireann agus ar an gcuairt a thug an tUachtarán 

Biden ar Mhaigh Eo le gairid freisin.  

Chomh maith leis sin, tá Miriam an-bhródúil as tréimhse amháin ina gairm bheatha nuair a chuidigh 

sí leis an ngradam ‘Ireland’s Greatest’ a bhuachan don cheann réitigh dochreidte John Hume trí chlár 

faisnéise a dhéanamh do RTÉ faoi John agus trí thacú leis sa vóta poiblí.  

 

Chomh maith leis sin, cuireann Miriam a clár raidió féin i láthair ar RTE Radio 1, Sunday with Miriam, 

atá ar cheann de na Deich gCinn de chláir raidió is mó éisteachta in Éirinn. Chomh maith leis sin, 

bhuaigh Sunday with Miriam gradam PPI don Chlár Irise Cainte is fearr. Ar feadh ceithre bliana déag, 

chuir Miriam an seó cainte samhraidh teilifíse RTÉ, Saturday Night with Miriam i láthair freisin.  

 

Tá Miriam ina pátrún ar go leor carthanachtaí, lena n-áirítear an t-aon Ospís do Leanaí in Éirinn, Laura 

Lynn, Carers Ireland, Cliona’s Foundation agus Fondúireacht NMH. Tacaíonn Miriam le go leor 

cúiseanna carthanachta freisin i rith na bliana. 

Painéal 1 – Smaointe maidir le féiniúlacht náisiúnta ar oileán na hÉireann 

An tOllamh Jane Ohlmeyer, Ollamh Erasmus Smith na Nua-Staire i gColáiste na 

Tríonóide, Baile Átha Cliath 

Is í Jane Ohlmeyer, MRIA, FBA, FTCD, FRHistS, an tOllamh Erasmus Smith sa Nua-Stair 

(1762) i gColáiste na Tríonóide, Baile Átha Cliath.  

Ba ise a bhí ina ceann feadhna taobh thiar de Thionscadal Theistíochtaí 1641 agus taobh thiar 

d’fhorbairt na hInstitiúide Taighde sna hEalaíona agus Daonnachtaí i Mol an tSeomra Fhada, Choláiste 

na Tríonóide. In 2023 fuair sí ERC Forásach as ucht VOICES, ar tionscadal é atá bunaithe ar eispéiris 

saoil na mban in Éirinn sa Nua-Aois Luath.   

Is údar nó eagarthóir i dtaca le hailt líonmhara agus 11 leabhar í.  Tá an leabhar is déanaí uaithi  Making 

Ireland: Ireland, Imperialism and the Early Modern World (Oxford, 2023) bunaithe ar Leachtaí Ford 

2021 in Oxford.  In 2023, bronnadh Bonn Óir Choláiste Ríoga na hÉireann sna Daonnachtaí uirthi. 

 

Gillian Kingston, Iar-Uachtarán Chomhairle Éireannach na nEaglaisí 

Is ball gníomhach í Gillian Kingston den Eaglais Mhodhach in Éirinn, ag leibhéal na 

háite agus na tíre araon.  Ba ise an chéad Cheannaire Tuata í de Chomhdháil na 

hEaglaise Modhach, ar post é a cruthaíodh sa bhliain 2010.  

Faoi láthair, tá sí ina Leas-Uachtarán ar Chomhairle Mhodhach an Domhain. D’oibrigh sí ar fhoireann 

na Comhairle maidir le hidirphlé diagachta leis an Eaglais Chaitliceach Rómhánach ar feadh fiche bliain.   

Tá sí ina Iar-Uachtarán ar Chomhairle Éireannach na nEaglaisí agus ina Comh-Chathaoirleach ar Thionól  

Idir-Eaglasta na hÉireann. Tá roinnt poist éacúiméineacha eile aice in Éirinn agus thar lear freisin.  

Tá Gillian ina Cathaoirleach ar Bhord Gobharnóirí Choláiste Wesley, Baile Átha Cliath, agus ina 

hUachtarán ar Chumann Náisiúnta Bíobla na hÉireann.  Is múinteoir meánscoile í ó thaobh gairme de, 

agus bhí sí ar an bhfoireann séiplíneachta sa Choláiste Ollscoile, Baile Átha Cliath ar feadh deich 

mbliana. Is i gCorcaigh a rugadh agus ar cuireadh oideachas ar Gillian, tá sí pósta le Tom, ar ministir 

Modhach ar scor é; tá siad ag cur fúthu i gceantar tuaithe i gContae Uíbh Fhailí.  Tá ceathrar gasúr fásta 

acu agus ochtar garpháistí.  

 

 

 

 

 

 

 

 

 

 

 

https://taoiseach-gov-ie.fortimailcloud.com/fmlurlsvc/?fewReq=:B:JVQwOzk6MCx8NzgkOixjbjc6OzA6Oyx5Y21ka35/eG83PzM9OW88aToyOTMzbGgzPTluP2w8P2xpaDJvOWs8bDs6bz8+Ojo4aCx+Nzs8Mz06Pjg/PTwse2NuNzkzSE1tWlpAPDIyPDI4JzkzSE1tWlpBPDIyPDI4LHhpen43LGk3OTosYm5mNzo=&url=http://1641.tcd.ie/
https://taoiseach-gov-ie.fortimailcloud.com/fmlurlsvc/?fewReq=:B:JVQwOzk6MCx8NzgkOixjbjc6OzA6Oyx5Y21ka35/eG83PzM9OW88aToyOTMzbGgzPTluP2w8P2xpaDJvOWs8bDs6bz8+Ojo4aCx+Nzs8Mz06Pjg/PTwse2NuNzkzSE1tWlpAPDIyPDI4JzkzSE1tWlpBPDIyPDI4LHhpen43LGk3OTosYm5mNzo=&url=http://1641.tcd.ie/
https://taoiseach-gov-ie.fortimailcloud.com/fmlurlsvc/?fewReq=:B:JVQwOzk6MCx8NzgkOixjbjc6OzA6Oyx5Y21ka35/eG83PzM9OW88aToyOTMzbGgzPTluP2w8P2xpaDJvOWs8bDs6bz8+Ojo4aCx+Nzs8Mz06Pjg/PTwse2NuNzkzSE1tWlpAPDIyPDI4JzkzSE1tWlpBPDIyPDI4LHhpen43LGk3OTosYm5mNzo=&url=http://1641.tcd.ie/

Darren Murphy, Drámadóir is ea é atá lonnaithe i mBaile Átha Cliath, léachtóir sa 

scríbhneoireacht chruthaitheach in Ollscoil Chathair Bhaile Átha Cliath; iar-ealaíontóir 

cúnta in Amharclann na Mainistreach, agus iar-Chomhalta de chuid Ciarán Carson 

Writing and the City in Ionad Seamus Heaney in Ollscoil na Banríona, Béal Feirste   

 

Tá Darren Murphy ina dhrámadóir, scríbhneoir aistí, agus acadóir atá lonnaithe i 

mBaile Átha Cliath ach is as Aldershot é ó thosach. Léiríodh a chuid saothair sa West End, Off-Broadway, 

Baile Átha Cliath, Doire agus Dún Éideann. Ghlac sé páirt i gClár na nDrámadóirí Nua in 2012 in 

Amharclann na Mainistreach, tá sé faoi choimisiún acu faoi láthair, agus bhí sé ina dhrámadóir 

comhlach in 2018. Chomh maith leis sin, tá sé faoi choimisiún ag Lime Tree i Luimneach i láthair na 

huaire.  

Foilsíodh aiste dá chuid, The Playwright & the Pugilist, in The Tangerine, agus foilsíodh alt le déanaí dá 

chuid maidir le hinchreidteacht agus an dráma faoi na hÉireannaigh i Londain san Irish Times. I measc 

a chuid drámaí, áirítear: X’ntigone do Prime Cut ag an MAC, Béal Feirste; Bunny’s Vendetta (a 

coimisiúnaíodh don chéad Chathair Chultúir sa Ríocht Aontaithe, i nDoire, 2013); Irish Blood, English 

Heart, do Trafalgar Studios, West End; agus Tabloid Caligula, san Arcola i Londain agus mar chuid den 

Fhéile Off-Broadway ag E59E, Nua Eabhrac.  

Chuir sé PhD sa chleachtas cruthaitheach i gcrích in Ollscoil na Banríona, Béal Feirste in 2021, áit ar 

ceapadh é ina Chomhalta de chuid Ciarán Carson Writing and the City 2022-23, don Ionad Seamus 

Heaney. Theagasc sé scríbhneoireacht drámaí in Ollscoil na Banríona, Béal Feirste, in Ionad Scríbhneoirí 

na hÉireann, in Amharclann na Mainistreach agus i gColáiste Uí Ghríofa do CAPA – an Líonra Oideachais 

Domhanda, agus is Ollamh Comhlach é sa scríbhneoireacht chruthaitheach in DCU. Is iad Methuen 

agus Oberon a fhoilsíonn a chuid drámaí. 

 

An Dr Maurice Manning, Cathaoirleach ar an nGrúpa Comhairleach Saineolaithe 

maidir le Cuimhneacháin agus Seansailéir Ollscoil na hÉireann 

Tá an Dr Manning ina Sheansailéar ar Ollscoil na hÉireann ón mbliain 2011 i leith. 

Bhí sé ina chomhalta den Oireachtas ar feadh breis agus fiche bliain, agus é ag obair 

i nDáil Éireann agus i Seanad Éireann araon. 

Bhí sé ina Uachtarán ar Choimisiún na hÉireann um Chearta an Duine ón mbliain 2002 suas chomh 

fada leis an mbliain 2012.  Tá roinnt leabhar scríofa aige faoi pholaitíocht na hÉireann agus tá dhá 

úrscéal foilsithe aige. Thug sé léachtaí sa pholaitíocht in UCD ón mbliain 1966 go dtí 2002.  Tá an Dr 

Manning ina chathaoirleach ar an nGrúpa Comhairleach Saineolaithe maidir le Cuimhneacháin ón 

tráth a bunaíodh é sa bhliain 2011. 

Karyn Devenney, Príomhoide Tánaisteach, Bunscoil Mhainéar Uí Chuinneagáin, 

Comhalta Boird de chuid Ghníomhaireacht na hUltaise  

Is i bpobal tuaithe feirmeoireachta in Oirthear Dhún na nGall a rugadh mé. Ar dtús, 

ba sa cheantar áitiúil a cuireadh oideachas orm, ach ina dhiaidh sin, bhog mé go 

Baile Átha Cliath tar éis an tríú bliain chun tabhairt faoin Ardteistiméireacht. 

D’fhreastail mé ar Choláiste Moíbhí, ar meánscoil Ghaeilge de chuid Eaglais na hÉireann í atá lonnaithe 

i Ráth Maonais. Ba é an grá a bhí agam don Ghaeilge ba chúis leis an aistriú sin.  

Chuir mé Baitsiléir Oideachais le drámaíocht agus béarla i gcrích i gColáiste Stranmillis, i mBéal Feirste. 

Ba í an chúis shimplí a bhí leis an aistriú seo ná an deis a fháil iniúchadh a dhéanamh ar mo phaisean 

eile, an drámaíocht. Le linn na tréimhse a chaith mé in Stranmillis, tugadh an deis dom teagasc i 

gceantair thuaithe sa Chéinia le Seirbhísí Ollscoile an Domhain 

I ndiaidh dom mo chéim a bhaint amach, bhog mé chuig La Coruna sa Spáinn chun Béarla a mhúineadh. 

Ghlac mé go fonnmhar leis an gcultúr saibhir sa Ghailís toisc go raibh mé in ann cosúlachtaí a fheiceáil 

idir mo chultúr féin agus cultúr an réigiúin iontaigh seo den Spáinn. Cuireadh tús le mo ghairm bheatha 

i mbun teagaisc sa rannóg drámaíochta i scoil cailíní St Louise ar Bhóthar na bhFál, Béal Feirste.  

Go dtí seo, tá go leor gnéithe iontacha agus éagsúla ag baint le mo ghairm bheatha mar mhúinteoir 

agus níor tháinig laghdú ar mo phaisean don oideachas riamh. Faoi láthair, táim cuid den bhealach trí 

MA san amharclannaíocht fheidhmeach sa Royal Central School of Speech and Drama, Londain.  

 

Aoichainteoir, an Craoltóir, John Toal  

Is craoltóir é John Toal a bhfuil go leor duaiseanna buaite aige agus a bhuaigh Gold 

for Best Magazine Show le gairid ag Gradaim IMRO 2023. Is scríbhneoir rialta é do 

Sunday Miscellany. 

Painéal 2 – Cad atá ag teastáil chun freastal níos fearr ar éagsúlacht féiniúlachta náisiúnta? 

An Dr John Kyle, Ard-Shirriam Chontae agus Bhuirg Bhéal Feirste, Iar-Chomhairleoir     

Faoi láthair, tá John Kyle ina Ard-Shirriam Chontae agus Bhuirg Bhéal Feirste.  Bhí sé 

ina Leas-Cheannaire ar an bPáirtí Aontachtach Forásach 2010-2021 agus d’fhóin sé 

ina Chomhairleoir ar Chomhairle Cathrach Bhéal Feirste 2007-2023.  Rinne sé 

cathaoirleacht ar Chomhpháirtíocht na Comhairle um Chathair Chomhroinnte ó 

2015-2023, ar meitheal oibre í de chomhaltaí tofa, comhpháirtithe pobail agus 

reachtúla a thugann comhairle don Chomhairle maidir le saincheisteanna dea-chaidrimh.  Chuaigh sé 

isteach i bPairtí Aontachtach Uladh sa bhliain 2022 agus is ansin a ainmníodh é do Bhord an Údaráis 

Oideachais. 

Cuireadh oiliúint ar John Kyle sa leigheas in Ollscoil na Banríona, Béal Feirste agus d’oibrigh sé ina 

Liachleachtóir Ginearálta i Londain agus i mBéal Feirste. Ba chomhpháirtí sinsearach é i gCleachtas 

Lewis Square Practice, Oirthear Bhéal Feirste ar feadh 25 bliain. 

 

Sabrina Baptista, Comhalta an Fhóraim Óige um Oileán Comhroinnte; Politics in 

Action Northern Ireland     

Is inimirceach den chéad ghlúin í Sabrina Evelyn Maia Baptista a rugadh i bPort an 

Dúnáin, Tuaisceart Éireann agus is ball í den phobal LGBTQIA+.  

Faoi láthair, tá sí ag tabhairt faoi Pholaitíocht, Stair agus Béarla san A-leibhéal, agus tá 

sí ag súil le staidéar a dhéanamh ar Dhlí agus Polaitíocht san Ollscoil. Tá sí páirteach san Fhóram Óige 

um Oileán Comhroinnte ag déanamh ionadaíocht ar Politics in Action (PIA) agus ghlac sí páirt in go leor 

gníomhaíochtaí polaitíochta ar nós an tionscadail trasteorann ‘Poreto for Progession’ a reáchtálann 

PIA. Tá sé mar ardaidhm aici páirt a ghlacadh go polaitiúil ní hamháin sa Ríocht Aontaithe agus in Éirinn 

ach san Aontas Eorpach freisin. 

Brendan McAleer, Stiúrthóir Réigiúnach, Comhaltas Ceoltóirí Éireann 

Tá Brendan McAleer ina Reachtaire le Comhaltas Ceoltóirí Éireann do réigiún 

Mheitheal Uladh atá lonnaithe ina nIonad Acmhainní Réigiúnacha, Dún Uladh, san 

Ómaigh. Is ón áit seo atá Brendan i mbun straitéis na heagraíochta a chur i gcrích ar 

fud Chúige Uladh ón mbliain 2006 agus bhí sé ina Chomhalta de Choiste 

Feidhmiúcháin na Fleidhe le linn óstáil stairiúil Fhleadh Cheoil na hÉireann i nDoire sa bhliain 2013.  

Bhí ról ríthábhachtach ag Ionad Dhún Uladh san Ómaigh i dtaca le clár For-rochtana & Idirghabhála 

Rannpháirtíochta Pobail an Chomhaltais (C.E.O.L.) trí mhaoiniú ón Oifig Feidhmiúcháin. Chomh maith 

leis sin, bhí Brendan ina chomhalta de Thascfhórsa Aire na Roinne Pobal maidir le Cultúr, Ealaíona agus 

Oidhreacht a thug moltaí maidir le forbairt agus infheistíocht earnála laistigh den earnáil Cultúir, 

Ealaíon agus Oidhreachta do Thuaisceart Éireann.  

Le tamall beag anuas, cuireadh le ról Brendan laistigh de Chomhaltas le go n-áireofaí freagracht i dtaca 

leis an Diaspóra agus forbairt Idirnáisiúnta mar aon le cúnamh a thabhairt chun Réamheolaire nua na 

heagraíochta don bhliain 2030 a chur ar fáil. Tríd an ról atá ag Brendan faoi láthair, tá sé ag féachaint 

le tionchar na heagraíochta ar fud na cruinne a mhéadú agus níos mó pobal a nascadh trínár gcultúr.  

 

An Ró-Oirmhinneach an Dr William Morton, Déan Ardeaglais Naomh Pádraig, Baile 

Átha Cliath   

Is é an Dr William Morton Déan & Oirdeanáire Ardeaglais Naomh Pádraig, Baile Átha 

Cliath, atá ina hArdeaglais Náisiúnta Eaglais na hÉireann. Is as Contae Ard Mhaca é ó 

dhúchas, agus d’oibrigh an Déan Morton ar feadh tamall de bhlianta mar iriseoir sular 

glacadh leis chun tabhairt faoi oiliúint i gcomhair oirnithe sa bhliain 1984.  

D’éirigh sé ina Churáideach cúnta i bParóiste Dhroim an Chuais, Léim an Mhadaidh, Contae Dhoire sa 

bhliain 1988, bhog sé thar an teorainn mar Reachtaire ar Leitir Ceanainn agus Gartán sa bhliain 1991, 

sular ceapadh seacht mbliana ina dhiaidh sin é mar Dhéan Ardeaglais Cholm Naofa i nDoire.  

Gan ach roinnt laethanta curtha i gcrích aige ina mhinistreacht ann, chonaic an Déan Morton roinnt de 

na círéibeacha ba mheasa a tharla i nDoire i rith bhlianta na dTrioblóidí agus mhóidigh sé cuidiú le 

daoine ar gach taobh den phobal bealach níos fearr a aimsiú trína theagmháil le hoird dhílse, na 

Printísigh, póilíní, cónaitheoirí Thaobh an Bhogaigh, trádálaithe, ceannairí eaglaise, etc. In 2018, 

bronnadh céim oinigh ó Ollscoil Uladh air as ucht a chuid oibre i dtaca le hathmhuintearas agus 

síochánaíocht. Tá a PhD ó Ollscoil na Banríona, Béal Feirste, dírithe ar chuimhní an phobail a chneasú 

sa phróiseas síochána.  

Toghadh an Dr Morton ina Dhéan ar Ardeaglais Naomh Pádraig, Baile Átha Cliath, i mí Bealtaine 2016, 

áit a leanann sé dá chuid oibre mar mhinistir. Bíonn sé rannpháirteach i nuachtáin, ar an raidió agus ar 

an teilifís. 

